
BANDO

Compostelás e composteláns, 

Este sábado 6 de novembro a cidade de Santiago vivirá un día histórico. Será a primeira vez que nos visite o actual Papa, Bieito XVI, e a primeira que un sumo pontífice vén a Compostela como peregrino, nunha clara mostra de apoio ao Ano Santo 2010 e á significación do Camiño. Por este motivo debemos sentirnos inmensamente honrados e orgullosos, como composteláns e como galegos. 

Durante esta celebración compartiremos a cidade con moitas persoas chegadas do resto de Galicia, de parte de España, Portugal e doutros países do mundo, e como bos anfitrións, debemos esforzarnos en facerlles cómoda e pracenteira a súa estadía, para que lembren Compostela non só pola súa beleza e pola especial xornada que van vivir, senón tamén pola amabilidade e bo facer da súa xente. 

Para un correcto discorrer dos actos, prego encarecidamente a todos os cidadáns que respecten as normas de mobilidade e de seguridade elaboradas e publicadas ao efecto, e que se preste colaboración activa aos corpos e forzas de seguridade. 

Por último, como alcalde da cidade, animo a todos os veciños e veciñas a que non se limiten a ser meras testemuñas. Disfrutade deste día histórico, participade nos actos programados, contribuíde e axudádenos a engalanar a cidade. Teño a certeza de que entre todos acadaremos un grande éxito para Santiago e para Galicia. 
Xosé A. Sánchez  Bugallo

